
Sri Sita Rama Stavah

ಶ್ರೀಸೀತಾರಾಮಸ್ತವಃ

Document Information

Text title : sItArAma stavaH

File name : sItArAmastava.itx

Category : devii, puShpAshrIvatsan, sItA, raama, devI

Location : doc_devii

Author : Pushpa Srivatsan

Transliterated by : N V Vathsan nvvathsan at gmail.com

Proofread by : N V Vathsan nvvathsan at gmail.com

Source : Stotra Pushapavali

Latest update : February 13, 2022

Send corrections to : Sanskrit@cheerful.com

This text is entirely original composition of Smt. Pushpa Srivatsan, and copyright Smt.

Pushpa Srivatsan. All rights reserved by the author. 1) Under no conditions can either

the whole or any part of this composition be translated, adapted, or used for commercial

purposes. 2) Neither the whole nor any part of this composition can be reproduced,

recorded, used in public perfomances, or distributed in any other waywithout prior written

permission from the copyright holder, the author Smt. Pushpa Srivatsan (contact N V

Vathsan nvvathsan@gmail.com).

Please note that proofreading is done using Devanagari version and other language/scripts

are converted using sanscript.

March 8, 2022

sanskritdocuments.org

ಶ್ರೀಸೀತಾರಾಮಸ್ತವಃ

ಓಂ
ಶ್ರೀರಾಮಜಯಮ್ ।

ಓಂ ಸದ್ಗುರುಶ್ರೀತ್ಯಾಗರಾಜಸ್ವಾಮಿನೇ ನಮೋ ನಮಃ ।
ಓಂ ಸೀತಾವರಾಯ ವಿದ್ಮಹೇ । ಗುರುಗೇಯಾಯ ಧೀಮಹಿ ।
ತನ್ನೋ ರಾಮಃ ಪ್ರಚೋದಯಾತ್ ॥
ಧ್ಯಾನಮ್-

ಬ್ರಹ್ಮಾಂಡನಾಯಕಂ ರಾಮಂ ಬ್ರಹ್ಮಾಶಂಕರಸಂಸ್ತುತಮ್ ।
ಬ್ರಹ್ಮಜ್ಞಾನಸಮಷ್ಟಿಂ ಚ ಬ್ರಹ್ಮಾನಂದಸ್ವರೂಪಕಮ್ ॥ ೧॥
ಪೂರ್ಣಾಯುಷ್ಕಾರಪೂರ್ಣಂ ತಂ ಪೂರ್ಣಸದ್ಭಕ್ತಿಕಾರಕಮ್ ।
ಪೂರ್ಣಸಜ್ಜ್ಞಾನಸದ್ಬೋಧಂ ಪೂರ್ಣತ್ವರೂಪಸದ್ಗುರುಮ್ ॥ ೨॥
ಕ್ಷಿತ್ಯಾಭಾಸಸುತೇಜಸ್ಕಂ ಕ್ಷಿತಿಜಾರಮಣಂ ಹರಿಮ್ ।
ಕ್ಷಿಪ್ರಾಪ್ರವಾಹಸುಶ್ಲೋಕಂ ಕ್ಷಿಪ್ರಪ್ರಸಾದದಾಯಕಮ್ ॥ ೩॥ (೧)

ವಂದೇಽಹಂ ಕರಕಾಂಭೋಜಂ ಸ್ಮಿತವಕ್ತ್ರಂ ಸುನೇತ್ರಕಮ್ ।
ಪರಮಾನಂದಸದ್ರೂಪಂ ಸೀತಾರಾಮಂ ಶುಭಾಕರಮ್ ॥ ೪॥
ಸೀತಾರಾಮಂ ನರೋದ್ಧಾರಂ ಪರಬ್ರಹ್ಮಸ್ವರೂಪಿಣಮ್ । (೨)
ಅಭಯಪ್ರದಹಸ್ತಾಬ್ಜಂ ಸೀತಾರಾಮಂ ನಮಾಮ್ಯಹಮ್ ॥ ೧॥
ಪದಪಲ್ಲವಬಾಲಾರ್ಕಂ ತೇಜೋಮಯಾಸ್ಯವಿಗ್ರಹಮ್ ।
ಸ್ಮಿತಲೋಚನಕಾರುಣ್ಯಣ್ ಸೀತಾರಾಮಂ ನಮಾಮ್ಯಹಮ್ ॥ ೨॥
ತ್ಯಾಗಬ್ರಹ್ಮಗುರುಪ್ರೇಷ್ಠಂ ಗುರುಸ್ವಾಮಿಬಹುಸ್ತುತಮ್ ।
ಗುರುಕೀರ್ತನಸಮ್ರಾಜಂ ಸೀತಾರಾಮಂ ನಮಾಮ್ಯಹಮ್ ॥ ೩॥
ಸೀತಾಸಾಧ್ವೀಕಲತ್ರಂ ತಂ ಸೀತಾಹೃತ್ಪದ್ಮವಾಸನಮ್ ।
ಸೀತಾಮಿಷ್ಟಸ್ವರಾವಾಸಂ ಸೀತಾರಾಮಂ ನಮಾಮ್ಯಹಮ್ ॥ ೪॥
ದಾಶರಥ್ಯತಿಲಾವಣ್ಯಂ ರಾಘವಂ ಧರ್ಮಸಂಸ್ಥಿರಮ್ ।

ಪಿತೃವಾಕ್ಪರಿಪಾಲಂ ತಂ ಸೀತಾರಾಮಂ ನಮಾಮ್ಯಹಮ್ ॥ ೫॥
ಸೀತಾಜಾನಿಂ ಚಾಪಪಾಣಿಂ ಲಕ್ಷ್ಮಣಾನುಜಸೇವಿತಮ್ ।
ಆಂಜನೇಯನುತಂ ಧ್ಯಾತಂ ಸೀತಾರಾಮಂ ನಮಾಮ್ಯಹಮ್ ॥ ೬॥
ಘೋರರಾಕ್ಷಸಸಂಹಾರಂ ಘೋರಪಾಪವಿಮೋಚನಮ್ ।
ಘೋರಸಂಸಾರತಾರಂ ತಂ ಸೀತಾರಾಮಂ ನಮಾಮ್ಯಹಮ್ ॥ ೭॥
ವಾಸನಾಸುರಸಂಹಾರಂ ಕುಮನೋಜಗಣಾಪಹಮ್ ।
ಪ್ರಸನ್ನಮಾನಸಾಭಾಸಂ ಸೀತಾರಾಮಂ ನಮಾಮ್ಯಹಮ್ ॥ ೮॥
ಧ್ಯಾನತತ್ಪರಸಂರಕ್ಷಂ ಧ್ಯಾನಾರಿಚ್ಛೇದನಂ ಹರಿಮ್ ।
ಧ್ಯಾತೃಹೃನ್ಮೀರಖದ್ಯೋತಂ ಸೀತಾರಾಮಂ ನಮಾಮ್ಯಹಮ್ ॥ ೯॥ (೩)

ಶರಣಾಗತವಾತ್ಸಲ್ಯಂ ಗುರುಗಾನಸುಪೂಜಿತಮ್ ।
ವರಸುಸ್ವರಮಾಧುರ್ಯಂ ಸೀತಾರಾಮಂ ನಮಾಮ್ಯಹಮ್ ॥ ೧೦॥
ಶರಣಾರ್ಥ್ಯಭಿರಕ್ಷಂ ತಂ ಅಭಯವ್ರತಪಾಲನಮ್ ।
ಪರಿಪಾಲಿತಸದ್ಭಕ್ತಂ ಸೀತಾರಾಮಂ ನಮಾಮ್ಯಹಮ್ ॥ ೧೧॥
ಏಕವಾಕ್ಸತ್ಯಶೀಲಂ ಸ್ವಂ ಏಕಶಬ್ದನರಾಕೃತಿಮ್ ।
ಏಕಪತ್ನೀಕರಾಜಾನಂ ಸೀತಾರಾಮಂ ನಮಾಮ್ಯಹಮ್ ॥ ೧೨॥
ಏಕಾಗ್ರಧ್ಯಾನಸಂಗಮ್ಯಂ ಏಕಾಂತಧ್ಯಾತೃಗೋಚರಮ್ ।
ಏಕಾಂತಂ ಏಕಶಬ್ದಾರ್ಥಂ ಸೀತಾರಾಮಂ ನಮಾಮ್ಯಹಮ್ ॥ ೧೩॥
ಮಂತ್ರತಾರಕನಾಮಾನಂ ರೂಪತಾರಕನಾಮಕಮ್ ।
ಮಂತ್ರರಾಜಜಪಾಪಾಲಂ ಸೀತಾರಾಮಂ ನಮಾಮ್ಯಹಮ್ ॥ ೧೪॥ (೪)

ಆತ್ಮಾರಾಮಂ ಸ್ವರಾರಾಮಂ ನತಭಕ್ತಹೃದಾರಮಮ್ ।
ಅಭಿರಾಮಂ ಲಯಾರಾಮಂ ಸೀತಾರಾಮಂ ನಮಾಮ್ಯಹಮ್ ॥ ೧೫॥
ಶ್ರೀತ್ಯಾಗೋಪನಿಷತ್ಸಾರಂ ಕೀರ್ತನಾಸಾರವರ್ಷಿತಮ್ ।
ಕೃತಿಗಂಗಾಭಿಷಿಕ್ತಂ ತಂ ಸೀತಾರಾಮಂ ನಮಾಮ್ಯಹಮ್ ॥ ೧೬॥
ತ್ಯಾಗರಾಜನುತಶ್ರೇಷ್ಠಂ ಕೃತಿರತ್ನಸುಭೂಷಣಮ್ ।
ತ್ಯಾಗರಾಜಸುವಾಕ್ಚೇಲಂ ಸೀತಾರಾಮಂ ನಮಾಮ್ಯಹಮ್ ॥ ೧೭॥
ತ್ಯಾಗರಾಜಕೃತಿಪ್ರೀತಂ ಗುರುಕೀರ್ತನಸನ್ನಿಧಿಮ್ ।
ಭಜನಾಹ್ಲಾದಸಾನ್ನಿಧ್ಯಂ ಸೀತಾರಾಮಂ ನಮಾಮ್ಯಹಮ್ ॥ ೧೮॥

ನಾದೋಪಾಸನಸಾನಂದಂ ನಾದಸುಸ್ವರಸಾತ್ಮಕಮ್ ।
ನಾದಸದ್ಗುರುಸಾತ್ಮಾನಂ ಸೀತಾರಾಮಂ ನಮಾಮ್ಯಹಮ್ ॥ ೧೯॥
ಉಪದೇಶಗುರುಂ ಶ್ರೀದಂ ರಾಗದಂ ಅನುರಾಗದಮ್ ।
ಮೋಕ್ಷದಂ ಶಾಶ್ವತಾನಂದಂ ಸೀತಾರಾಮಂ ನಮಾಮ್ಯಹಮ್ ॥ ೨೦॥
ತ್ಯಾಗಬ್ರಹ್ಮಗುರುಸ್ವಾಮಿಶಿಷ್ಯಾಪುಷ್ಪಾಪ್ರಕೀರ್ತಿತಮ್ ।
ಶಿಶುಜಲ್ಪನಿಭಾಲಾಪಸ್ವೀಕಾರಂ ತಂ ನಮಾಮ್ಯಹಮ್ ॥ ೨೧॥
ಸೀತಾರಾಮನುತಿಸ್ತೋತ್ರಂ ಸೀತಾರಾಮಕೃಪಾವಹಮ್ ।
ಸದ್ಗುರುಪ್ರೇರಣಾಗೀತಂ ಸೀತಾರಾಮಪದಾರ್ಪಣಮ್ ॥ ೨೨॥
ತವ ಪಾದಂ ಗೃಹೀತಾಹಂ ಅಭಯಂ ಕುರು ಮೇಽಚ್ಯುತ ।
ಜ್ಞಾತಾಜ್ಞಾತಾಪರಾಧಾನ್ಮೇ ಕ್ಷಮಸ್ವ ಮತ್ಪ್ರಭೋ ಹರೇ ॥ ೨೩॥
ಮಂಗಲಂ ರಾಮಭದ್ರಾಯ ಸೀತಾರಾಮಾಯಮಂಗಲಮ್ ।
ಮಂಗಲಂ ಜ್ಞಾನಮೋಕ್ಷಾಯ ಶ್ರೀರಾಮಾಯ ಸುಮಂಗಲಮ್ ॥ ೨೪॥
ಇತಿ ಸದ್ಗುರುಶ್ರೀತ್ಯಾಗರಾಜಸ್ವಾಮಿನಃ ಶಿಷ್ಯಯಾ ಭಕ್ತಯಾ ಪುಷ್ಪಯಾ ಕೃತಃ
ಶ್ರೀಸೀತಾರಾಮಸ್ತವಃ ಗುರೌ ಸಮರ್ಪಿತಃ ।
ಓಂ ಶುಭಮಸ್ತು ।
Footnotes

(೧) ಕ್ಷಿಪ್ರಾ - Ganga

(೨) ಸೀತಾ +ಆರಾಮಂ - Delight of Sita 33

(೩) The Sun obver the sea of mind of the meditator

(೪)ಮಂತ್ರರಾಜ - Sri rAma tAraka mantra

